
 

BALDINTZA TEKNIKOEN AGIRIA, TRANTSIZIO EKOLOGIKOKO ZUZENDARITZA 
NAGUSIAREN EKINTZA ETA EKITALDIETARAKO DEKORAZIO GRAFIKOAREN EUSKARRI 
ETA INPRIMAKETA DIGITALEKO HORNIDURA KONTRATATZEKO 
 
 
 
 
I.- KONTRATUAREN OBJEKTUA 
 
Kontratuaren objektua da Trantsizio Ekologikoko Zuzendaritza Nagusiak antolatutako 
ekintzetarako eta ekitaldietarako dekorazio grafikoaren euskarriak eta inprimaketa digitala egitea. 
 
Kontratu honen arabera, Administrazioak bere gain hartzen duen obligazio bakarra da aipatutako 
lanak adjudikaziodunari enkargatzea, lan horiek Administraziotik kanpoko bitartekoez egin behar 
direnean. 
 
 
II.- HORNIDURAREN EDUKIA: 
 
Kontratatu beharreko horniduraren edukiak, egintza edo ekitaldi bakoitzari dagokionez, honako 
kontzeptu hauek ditu: 
 

1.- Dekorazio grafikoaren eta materialen eta abarren arloko aholkularitza teknikoa, 
 instalazioa dagoen lekura bertaratuz. 
2.- Lanei eta kontrolari buruzko dokumentuak jasotzea. 
3.- Plangintza eta epeen kontrola. 
4.- Inprimaketa grafikoak eta euskarriak ekoiztea. Kolore-laginak eta -probak. 
5.- Paketatzea, entregatzea eta instalatzea, eta erretiratzea, jarraibideen arabera. 

  
Hauek dira produktu grafikoen motak: 
 

- Gorpuzdunak 
- Banderatxoak eta eusteko egiturak 
- Silikona perimetrala duten ehunezko kartelak, aluminiozko euskarri hankadunen gainean 

bermatuak 
- PVCzko olanazko kartelak 
- Kartoizko kartelak, markoztatuak eta hankadunak 

 
Gama altuko materialak erabiliko dira horien kalitate egokia eta iraunkortasuna ziurtatzeko, eta, 
behar izanez gero, erakundearen esku jarriko dira materialen ezaugarri teknikoen eta ingurumen 
alorrekoen fitxak, baita suarekiko duten erresistentzia ezaugarrien ziurtagiriak ere.  Ekoizpen 
prozesu osoan puntako teknologia erabiliko da, emaitza behar bezalakoa izango dela ziurtatzeko. 
 
Lanak fase guztietan egin beharko dira Trantsizio Ekologikoko Zuzendaritza Nagusiarekin eta 
ekintzak eta ekitaldiak diseinatu eta gauzatzeaz arduratzen den hornitzailearekin koordinatuta. 
 
 
 



 

EKOIZPENEN ADIBIDEAK, ERREFERENTZIAKO PREZIOAK ETA BEHARREN GUTXI 
GORABEHERAKO KALKULUA: 
 
Kontzeptua Prezioa/unitatea Gutxi 

gorabeherako 
kantitatea 

 (unitateak) 

150x150 cm-ko gorputzaren fabrikazioa, inprimatze 
digitalarekin eta bolumendun hizkiekin. 

1.820 € 2 

M tamainako tanta motako banderolaren inprimatze digitala, 
eta hori lotzeko egitura. 

490 € 5 

Ehunezko kartelaren inprimatze digitala, perimetro osoa 
silikonaz egina, eta hankak dituen aluminiozko euskarri 
batean tenkatua. Tamaina, 300x200 cm. 

1.150 € 
 

17 

PVCzko olanazko kartelaren inprimatze digitala, goian eta 
behean zerrak dituena. Tamaina, 400x200 cm. 

615 € 15 

Kartelaren inprimatze digitala, 25 mm-ko lodierako kartoian 
muntatua, markoztatua eta alboetan hankak dituena. 
Tamaina, 120x190 cm. 

485 € 11 

 
 
Sektore Publikoko Kontratuen Legearen testu bategineko 301.2 artikuluan xedatutakoari jarraituz, 
kontratatutako lanetik erator daitezkeen jabetza intelektual edo industrialeko eskubideak 
Gipuzkoako Foru Aldundiari lagako zaizkio. 
 
 
III.- GIZA BALIABIDEAK ETA BALIABIDE TEKNIKOAK: 
 
Deskribatutako lana ondo egiteko, beharrezkoa izango da diziplina anitzeko gizatalde bat, 
prestakuntza duena dekorazio grafikoan (diseinua, inprimaketa digitala, errotulazioa eta 
manipulazioa). Enpresa adjudikaziodunak konpromisoa hartu behar du proiektuan jar daitezen 
behar adina giza baliabide eta bitarteko tekniko nahiz material, lanak behar den denboran eta 
moduan egiteko.  
 
Zehazki, giza taldeak honako osaera hau izan beharko du gutxienez: 
 

• Proiektu arduradun bat, gutxienez 10 urteko esperientzia duena dekorazio grafikoko 
eta inprimaketa digitaleko lanak egiten. Proiektuaren arduradunak Administrazioarekiko 
solaskidetza lanak ere egingo ditu. 
 

• Arduradunaren ordezko bat, hura ez dagoen aldietarako, gutxienez 5 urteko 
esperientzia duena dekorazio grafikoko eta inprimaketa digitaleko lanak egiten. 

 

• Diseinu grafikoko espezialista bat, inprimaketa digitalerako diseinu grafikoko lanak 
egiten gutxienez 2 urteko esperientzia duena. 

 

• Ekoizpen-errotulugile espezialista bat, inprimaketa digitaleko lanak egiten gutxienez 
2 urteko esperientzia duena. 
 



 

 

• Bi muntatzaile-instalatzaile, produktu grafikoen muntaketan eta instalazioetan 
gutxienez 2 urteko esperientzia dutenak, eta segurtasunari, altuerako lanei eta 
plataforma jasotzaileen erabilerari buruzko prestakuntza espezifikoa dutenak. 

 
 
Lanetan parte hartuko duten pertsona guztiek izan behar dute lanak egoki garatzeko gaitasuna, 
enpresa adjudikaziodunaren antolakuntzapean jardungo dira, eta izango dituzten zereginetan 
eskarmentua dutela egiaztatuko da. 
 
Agiri eta jarduera guztiak elebitasunaren ikuspuntutik egingo dira (euskaraz eta gaztelaniaz). 
 
Hizkuntzaren, irudien eta edukien erabilera ez-sexista eta ez-androzentrikoa bermatzen duten 
komunikazio politikak aplikatuko dira. 
 
Administrazioak uste badu enpresak jarritako baliabideen artean badirela batzuk ezarritako 
baldintzak betetzen ez dituztenak, edozein unetan errefusatu ahal izango ditu horiek, kontratua 
gauzatu baino lehen edo gauzatu bitartean. 
 
 
IV.- LANAK IKUSKATZEA ETA KONTROLATZEA 
 
Enpresa adjudikaziodunak erraztasunak eman beharko ditu Trantsizio Ekologikoko Zuzendaritza 
Nagusiari dagozkion ikuskapen eta kontrol funtzioak betetzeko, eta zorrotz beteko ditu jasotzen 
dituen oharrak eta gomendioak. 
 
Kontratuaren jarraipen egokia egiteko, enpresa adjudikaziodunak txosten bat entregatuko du, 
garatutako lan guztiak, proiektuen bilakaera eta egoki iritzitako gomendioak jasotzen dituena.  
 
Era berean, adjudikaziodunak kontratua behar bezala garatzeko eta gauzatzeko beharrezkotzat 
jotzen diren zerbitzuak emango ditu –esate baterako, lan bileretara edo informazioa emateko 
bileretara joatea–, eta ez du horregatik ordainketa osagarrirako eskubiderik izango. Betebehar hori 
bermealdia amaitu arte mantenduko da. 
 
 
V.- KONFIDENTZIALTASUNA KONTRATUA EGIKARITZEAN 
 
Kontratu hau dela-eta egingo diren lan guztiak konfidentzialak izango dira; beraz, enpresa 
adjudikaziodunak ezingo du erabili, ez berarentzat ez hirugarrenei uzteko, kontratatutako lanen 
inguruko datu edo informaziorik, ez Administrazioak emandako dokumentaziorik ere. 
 
Zentzu horretan, Administrazio Klausulen Agiriaren azalean xedatutako eta indarrean dagoen datu 
pertsonalen babeserako arauditik erator litezkeen obligazioak kaltetu gabe, enpresa 
adjudikaziodunak eskura dituen baliabide guztiak baliatu beharko ditu kontratua egikaritzen den 
bitartean helarazten zaion informazioaren konfidentzialtasuna babesteko. 
 
 
 

Donostia, 2024ko otsailaren 21a 

